
Filemon

1 Yih khat Masih Isa ke qaidi Paulus aur
Timuthiyus ki taraf se hai.

Main apne aziz dost aur hamkhidmat Filemon
ko likh rahad hun 2 aur sath sath apni bahan
Afiya, apne hamsipah Arkhippus aur us jamat
ko jo ap ke ghar men jama hoti hai.

3 Khuda hamara Bap aur Khudawand Isa
Masih ap ko fazl aur salamati ata karen.

Filemon ki Muhabbat aur Iman
4 Jab bhi main dua karta hun to ap ko yad

karke apne Khuda ka shukr karta han. > Kyonki
mujhe Khudawand Isa ke bare men ap ke iman
aur ap ki tamam mugaddasin se muhabbat ki
khabar miltl rahtl hai. 6 Meri dua hai ki ap ki
jo rifagat 1man se paida hul hai wuh ap men
yon zor pakare ki ap ko behtar taur par har
us achchhi chiz ki samajh ae jo hamen Masih
men hasil hai. 7 Bhai, ap ki muhabbat dekh kar
mujhe bari khushi aur tasalli hut hai, kyonki ap
ne muqaddasin ke dilon ko tar-o-taza kar diya
hai.
Unesimus Kkt Sifarish

8 Is wajah se main Masith men itni diler1
mahsis kartad hun ki ap ko wuh kuchh karne ka
hukm dan jo ab munasib hai. 9 To bhi main aisa
nahin karna chahta balki muhabbat ki bina par
ap se apil hi karta hun. Go main Paulus Masth
Isa ka elchi balki ab us ka qaidi bhi han 10 to

bhi minnat karke apne bete Unesimus ki sifarish
karta hun. Kyonki mere qaid men hote hue wuh
mera beta ban gaya. 11 Pahle to wuh ap ke kam
nahin a sakta tha, lekin ab wuh ap ke lie aur
mere lie kafi mufid sabit hua hai. *

12 Ab main is ko goya apni jan ko ap ke pas
wapas bhej raha han. 13 Asal men main use
apne pas rakhna chahta tha taki jab tak main
khushkhabri ki khatir qaid men han wuh ap ki
jagah mer1 khidmat kare. 14 Lekin main ap ki
ijazat ke baghair kuchh nahin karna chahta tha.
Kyonki main chahta hun ki jo bhi mehrbani ap
karenge wuh ap majbur ho kar na karen balki
khushi se.

15 Ho sakta hai ki Unesimus is lie kuchh der
ke lie ap se juda ho gaya ki wuh ap ko hamesha
ke lie dubara mil jae. 16 Kyonki ab wuh na sirf
ghulam hai balki ghulam se kahin zyada. Ab
wuh ek aziz bhal hai jo mujhe khas aziz hai.
Lekin wuh ap ko kahin zyada aziz hoga, ghulam
ki haisiyat se bhi aur Khudawand men bhar ki
haisiyat se bhi.

17 Gharz, agar ap mujhe apna sathi samjhen
to use yon khushamdid kahen jaise main khud
a kar hazir hota. 18 Agar us ne ap ko kol nugsan
pahunchaya ya ap ka qarzdar hua to main is
ka muawaza dene ke lie taiyar han. 19 Yahan
main Paulus apne hi hath se is bat ki tasdiq karta
han: Main is kda muawaza dunga agarche mujhe
ap ko yad dilane ki zarurat nahin ki ap khud
mere qarzdar hain. Kyonki mera qarz jo ap

* 1:11 Unesimus ka matlab karamad, faydamand hai.

par hai wuh ap khud hain. 20 Chunanche mere
bhai, mujh par yih mehrbani karen ki mujhe
Khudawand men ap se kuchh fayda mile. Masih
men merl jan ko taza karen.

21 Main ap ki farmanbardari par etibar karke
ap ko yih likh raha han. Kyonki main janta hun
ki ap na sirf meri sunenge balki is se kahin zyada
mere lie karenge. 22 Ek aur guzarish bhi hai,
mere lie ek kamra taiyar karen, kyonki mujhe
ummid hai ki ap ki duaon ke jawab men mujhe
ap ko wapas diya jaega.

Akhirt Salam

23 Ipafras jo Masih Isa men mere sath qaidi
hai ap ko salam kahta hai. 24 Is1 tarah Marqus,
Aristarkhus, Demas aur Luga bhi ap ko salam
kahte hain. )

;5 Khudawand Isa ka fazl ap sab ke sath hota
rahe.



iv

Kitab-i Muqaddas
The Holy Bible in Urdu, Urdu Geo Version, Roman
Script
copyright © 2019 Urdu Geo Version

Language: (Urdu)

This translation is made available to you under the terms of the Creative
Commons Attribution-Noncommercial-No Derivatives license 4.0.

You may share and redistribute this Bible translation or extracts from it
in any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2022-05-06

PDF generated using Haiola and XeLaTeX on 11 Nov 2022 from source
files dated 7 May 2022
1231f8cb-27b3-5817-a02a-22e67145fd30


https://urdugeoversion.com
http://www.ethnologue.org/language/urd
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

	Filemon

